
S.M.Ru stamova, A.A.Xadjimetov Surun kali paro dontitda bio markerlar ko mbin atsiyasining  ko rrelyatsion bo gʻliqlig i 

Annotatsiya 
Ogʻiz suyuqligi qon kabi, tananing axborot beruvchi materialidir. Ushbu biologik suyuqlik ogʻiz boʻshligʻi organlari 

gomeostazini ta'minlovchi omillaridan biri boʻlib, uning hususiyatlarini oʻrganish nafaqat stomatologlar, balki onkologiya, 
gastroenterologiya, ginekologiya, kardiologiya va boshqa soha mutaxassislari uchun ham qiziqish uygʻotadi. Ilmiy 
tadqiqot davomida qonning laborator diagnostik usullaridan birmuncha afzalliklarga ega bo’lgan ogʻiz suyuqligining klinik 
va biokimyoviy koʻrsatkichlarini baholash orqali gingivit va surunkali tarqalgan parodontit kasalligining ogʻirlik holati, erta 
tashxislash va davolash samaradorligi aniqlandi. Ogʻiz suyuqligining oʻzgarish darajasidan biomaterial sifatida foyda-
lanish faqat kasallikni erta tashxislash, uning ogʻirlik darajasini belgilashda foydalanibgina qolmasdan, kasallik bilan ku-
rashayotgan bemorlarda parodont toʻqimalarda kechayotgan oʻzgarishlar bosqichini aniqlashda va kasallikning oldini 
oluvchi salivadiagnostikaga qaratilgan  ilmiy tadqiqotlarda keng qoʻllanilishi mumkin.  

Abstract 
Oral fluid, like blood, is the body's informative material. This biological fluid is one of the factors ensuring home-

ostasis of the oral organs, and the study of its properties is of interest not only to dentists, but also to specialists in oncol-
ogy, gastroenterology, gynecology, cardiology, and other fields. During the scientific study, by assessing the clinical and 
biochemical parameters of oral fluid, which have some advantages over laboratory blood diagnostic methods, the severi-
ty of gingivitis and chronic generalized periodontitis, the effectiveness of early diagnosis and treatment were determined. 
Using the level of oral fluid changes as biomaterial can be widely used not only for early diagnosis of the disease, deter-
mining its severity, but also in scientific research aimed at identifying the stage of changes in periodontal tissues in pa-
tients struggling with the disease, and for preventive salivary diagnostics of the disease. 

Аннотация 
Ротовая жидкость, как и кровь, является информативным материалом организма. Эта биологиче-

ская жидкость является одним из факторов, обеспечивающих гомеостаз в органах полости рта, и изучение 
ее свойств интересует не только стоматологов, но и специалистов в области онкологии, гастроэнтероло-
гии, гинекологии, кардиологии и других областях. В ходе научного исследования путем оценки клинико-
биохимических параметров ротовой жидкости, имеющих некоторые преимущества перед лабораторными 
методами диагностики крови, тяжести гингивита и хронического генерализованного пародонтита, была 
определена эффективность ранней диагностики и лечения. Использование уровня изменений ротовой жидко-
сти в качестве биоматериала может быть широко использовано не только для ранней диагностики заболе-
вания, определения его тяжести, но и в научных исследованиях, направленных на выявление стадии измене-
ний в тканях пародонта у пациентов, борющихся с заболеванием, и профилактическую саливадиагностику 
заболевания. 

 
Kalit soʻzlar: Surunkali tarqalgan parodontit, gingivit, ogʻiz suyuqligi, periodont, biomarkerlar, metalloprotea-

zalar, korrelyatsiya. 
Key words: Chronic generalized periodontitis, gingivitis, oral fluid, periodontium, biomarkers, metalloproteases, 

correlation. 
Ключевые слова: Хронический генерализованный пародонтит, гингивит, ротовая жидкость, паро-

донт, биомаркеры, металлопротеазы, корреляция. 

Ogʻiz suyuqligi oqsillar, lipidlar va uglevodlar kabi koʻplab funksional va tizimli murakkab 
biomolekulalardan tashkil topgan biologik suyuqlikdir va shuning uchun hozirda tibbiyot tadqiqotlari 
uchun eng qimmatli biosuyuqliklardan biri hisoblanadi. Ogʻiz suyuqligi tarkibiy qismlarining uning 
kasallik rivojlana borishi bilan oʻzgarish mexanizmlarini anglash orqali, parodont yalligʻlanish 
kasalliklarining rivojlanish darajasini chuqurroq tushunish salivadiagnostikada soʻlakdan biomaterial 
sifatida foydalanish bugungi kunda asosiy yoʻnalish boʻlib qolmoqda [2]. Soʻnggi oʻn yilliklarda 
invaziv boʻlmagan diagnostika usullariga qiziqish ortdi. Inson tanasini oʻrganish uchun  eng xavfsiz  
biomateriallardan biri-soʻlakdir. Soʻlak va uni toʻplash usuli qon olishda bemorda infeksiya havfini 
va qonni qabul qilishda bemor uchun stress ehtimolini istisno qiladi. Shu bilan birgalikda, soʻlakning 
klinik va biokimyoviy koʻrsatkichlarini oʻrganish, qonning laborator diagnostik usullaridan birmuncha 
afzalliklarga ega [4]. Shu munosabat bilan ogʻiz boʻshligʻining yalligʻlanish-destruktiv jarayonlarni 
tashxislashning yangi usullarini izlash va ularning terapevtik samaradorligini aniqlash dolzarbdir. 

ADABIYOTLAR TAHLILI VA METODOLOGIYA 
Parodont yallig’lanish kasalliklari diagnostikasida  butun dunyo bo’ylab bir qancha ilmiy 

tadqiqotlar olib borilmoqda. Mustaqil davlatlar hamdoʻstligi mamlakatlari olimlari tomonidan og’iz 
suyuqligida mavjud boʻlgan lipidlar metabolizmi, ogʻiz suyuqlining himoya mexanizmlari tizimi va 
ularning kasallik rivojlanishida oʻzgarishi o‘rganilgan bo‘lib, ushbu tadqiqot natijalaridan lipidlar 
metabolizmi mahsulotlaridan  hosil bo’ladigan metabolitlar miqdorini aniqlash mumkin bo’ladi. Bu 
esa o‘z navbatida parodont to’qimalarda yallig’lanish-destruktiv jarayonlarni rivojlanishining, hamda 
uning surunkali tipga oʻtishini  va kasallikdan kelib chiqadigan asoratlari parodont kasalliklari ogʻir 
formasining klinik belgilari hisoblanadi [14,15]. Keltirilgan biomarkerlaning o’zgarish darajasiga 
qarab kasallikning og‘irlik darajasini baholash mumkin bo’ladi, lekin kasallikning turli rivojlanish 
fazalarida, uzoq vaqt kechadigan jarayonlarning retsidiv davri yo‘qligida, natija bizni 
qoniqtirolmaydi, chunki u faqat biokimyoviy natijalarga tayanadi. Periodont to’qimaning xolati 
buzilishida patogenezida organism immun hujayralarning holatini tushuntirib bera olmaydi [8]. 
Kasallik rivojlanishining turli bosqichlarida davolash va organizm himoya mexanizmining uyg’onish 
darajasini bilish, hamda kasallikni imkon qadar erta tashxislash muammosi dolzarbligicha 
qolmoqda [12].  

NATIJA VA MUHOKAMA 
Tadqiqot davomida surunkali parodontit (STP) sogʻlom va oʻrtacha ogʻirlikka ega boʻlgan 

formasi uchraydigan surunkali tarqalgan parodontit bilan kasallangan bemorlardan tashkil topgan 
68 kishidan og’iz suyuqligi ajratib olindi. Oʻrtacha 30 yoshni tashkil qiladigan 14 nafar shaxslardan 
iborat nazorat guruhi boʻldi. Ushbu guruhdagi jinslar taqsimoti shundan iborat edi: o’rtacha 60% ni 
tashkil qiladigan erkaklar va 34,9% ni tashkil qilgan kurtkacha. Bemorlarni tekshirishda umumiy 
klinik, biokimyoviy, xromatografik, statistic, anova tahlili tadqiqot usullaridan foydalanilgan [13].     

Biokimyoviy oʻzgarishlar aniqlanganidan keyin, ogʻiz suyuqligida IL-1β, MMP-8, ICTP ning 
koʻrsatkichlari kasallikga bogʻliq holatda oʻzganildi va 3 ta biomarkerni bir biriga bogʻliqligini 
aniqlash uchun tahlil o‘tkazildi [17,19].  Parodont bemorlar guruhida sog‘lom insonlarga nisbatan 
IL-1β, MMP-8, ICTP va gingivit mavjud bemorlar guruhiga nisbatan IL-1β, ICTP darajasi sezilarli 
darajada yuqori ekanligi kuzatildi. Gingivit bilan og‘rigan bemorlar guruhida sog‘lom guruhga 
nisbatan IL-1β, MMP-8 ning yuqori darajalari kuzatildi. Parodontit va gingivit guruhlari o‘rtasida 
MMP-8 darajasida katta farq topilmadi [9].  gingivit va sog‘lom guruhlar o‘rtasida esa ICTPda 
sezilarli farqlar topilmadi. 

Shularni umumlashtirgan holatda, biz chiziqli regressiya modelidan foydalanib, har bir 
oʻzgarayotgan biokimyoviy va metabolik markerlar va kasallikning koʻrsatkichlari oʻrtasidagi 
korrelyatsiyani oʻrgandik. Shu narsaga amin boʻldikki, interlykin 1 va biriktiruvchi toʻqimaning 
degradatsiya mahsuloti o’rtasidagi bog’liqlik darajasi muhim ahamiyat kasb etdi (r = 0,43, p <0,01); 
MMP-8 korrelyatsiyasi kuchsiz bo‘ldi (r = 0,32, p <0,01). O’zgarayotgan biomarkerlarning oʻzgarish 
darajasini  Mann-Yutni U-kriteriysidan foydalanib bemorlarning yoshi bilan bogʻliq emasligini 
kuzatdik va ushbu markerlar darajasida gender farqlari topilmadi (p > 0,05) [5]. 

Tadqiqotimiz natijalariga koʻra ogʻiz boʻshligʻi biokimyoviy darajasi sogʻlom va oʻrta 
darajadagi surunkali parodontit bilan kasallangan bemorlar o’rtasida farq qilishi aniqlandi (1-jadval). 
IL-1β ni sezuvchanligi 90 % ni tashkil qildi. MMP va ICTP ning AUG koʻrsatkichi 0,76 va 0,84 ni 
tashkil qildi [10]. Biz barcha biomarkerlarni kombinatsiyasini toʻgʻri baholash uchun Logistik 
regressiya uslubidan foydalandik. Turli kombinatsiyalar orasida IL-1β + ММP-8 kombinatsiyada 



ISSN 2181-1571 🌍 https://journal.fdu.uz FarDU. ILMIY XABARLAR 

BIOLOGIYA   
 

 189 2025/№5 

87% sezuvchanlik va 80% o‘ziga xoslik bilan 0,88 yuqori AUC qiymatini berdi. IL-1β, ICTP va 
MMP-8 kombinatsiyasi 90% sezuvchanlik va 84% o‘ziga xoslik bilan 0,93 AUC qiymatini berdi [11] 
(2-jadval). 

1-jadval 
Parodontit bilan kasallangan bemorlar va sog‘lom odamlar ogʻiz suyuqligidagi 

biomarkerlarning diagnostik potensiali 

Parodontit va  sog‘lom  
(P S ga qarshi) 

      

IL-1β (pg/ml) 0,88 90,3 76,2 82,2 86,4 
MMP-8 (ng/ml) 0,76 68 88 88 69 
ICTP (pg/ml) 0,84 80,6 88 89 79 
Gingivit va sog‘lom  
(G S ga qarshi) 

     

IL-1β (pg/ml) 0,80 83 76 77 83 
ММP-8 (ng/ml) 0,77 67 84 80 72 
ICTP (pg/ml) 0,59 63 64 63 64 
Parodontit va  gingivit  
(P G ga qarshi) 

     

IL-1β (pg/ml) 0,66 68 64 70 62 
ММP-8 (ng/ml) 0,56 58 52 60 50 
ICTP (pg/ml) 0,70 77 72 77 72 

 
2-jadval 

Parodontit va sogʻlom shaxslarni ajratish uchun ogʻiz suyuqligi  biomarkerlari kom-
binatsiyasining samaradorligi 

 

Se-
zuvchanlik 
(%) 

Spetsifiklik (%) AUC qiymati 95% DI 

IL-1β + ММP-8 87,1 80,0 0,883 0,793–0,972 

ICTP + ММP-8 83,9 76,0 0,850 0,746–0,955 

IL-1β + ICTP 87,1 84,0 0,917 0,840–0,995 

IL-1β + ICTP + MMP-8 90,3 84,0 0,929 0,865–0,993 

3-jadvalda ko‘rsatilishicha, IL-1β, MMP-8 darajalari kasallikning boshlangʻich fazalarida 
sezilarli darajada farq qiladi. IL-1β va MMP-8 da sezuvchanlik 91%, spetsifiklik 68 %, IL-1β, ICTP 
kombinatsiyasi AUG 0,85, 83% sezuvchanlik va 80% spetsifiklik qiymatiga ega bo’ldi.  

3-jadval 
Gingivit va sogʻlom shaxslarni ajratish uchun ogʻiz suyuqligi biomarkerlari kombi-

natsiyasining samaradorligi 

 
Sezuvchanlik 
(%) 

Spetsifiklik (%) AUC qiymati 95% DI 

IL-1β + MMP-8 91,6 68,0 0,84 0,73–0,96 

IL-1β + ICTP 83,3 80,0 0,85 0,74–0,96 

IL-1β + MMP-8+ ICTP 87,5 76,0 0,85 0,74–0,97 

4-jadvaldan ko’rish mumkinki, IL-1β, ICTP darajalari parodontit va gingivit bilan og‘rigan 
bemorlar guruhlari orasida sezilarli darajada farq qildi [1].  IL-1β +  MMP-8 kombinatsiyasi 0,76 
AUC qiymatini 80,6 % sezuvchanlik va 70,8% spetsifiklikka va IL-1β + ICTP + MMP-8 
kombinatsiyasi 83,9 % sezuvchanlik va 70,8% spetsifiklik qiymatini berdi.   

 
4-jadval 

Parodontit va gingivit mavjud bemorlarni farqlash uchun ogʻiz suyuqligi biomarker-
lari kombinatsiyasining samaradorligi 

 
Sezuvchanlik 
(%) 

Spetsifiklik (%) 
AUC qiyma-
ti 

95% DI 

IL-1β + MMP-8   80,6 70,8 0,76 0,62–0,89 

IL-1β + ICTP  80,6 75,0 0,77 0,65–0,89 

IL-1β + ICTP + MMP-8  83,9 70,8 0,77 0,65–0,90 

IL-1β - sog‘lom va parodont zararlanishini ajratish uchun ishlatilishi mumkin bo‘lgan yal-
lig‘lanishning muhim biomarkeri hisoblanadi. Ushbu tadqiqotda soʻlak tarkibida IL-1β miqdori be-
morlarning uchta guruhida ham bir biridan farqli koʻrsatkichlarga ega boʻldi. Dastlab gingivit bemor-
larda ogʻiz suyuqligida IL-1  miqdori oshgan, bu ko’rsatkich kasallik rivojlana borishi bilan ortib bor-
gan. Olingan natijalar asosida, IL-1β va kasallikning koʻrsatkichlari o‘rtasida ijobiy korrelyatsiyani 
aniqladik [3].  

Oxirgi vaqtlarda olib borilgan tadqiqotlar shuni ko‘rsatdiki [5,18], MMP-8, xususan, erta 
parodontitning ko‘rsatkichi hisoblanadi. Bizning tadqiqotimizda MMP-8 sog‘lom guruhga nisbatan 
kasallik guruhlarida (gingivit va parodontit) sezilarli darajada yuqori darajada aniqlandi.  

Parodontitga kasalligining rivojlanish darajasiga baho berishdan oldin, biriktiruvchi 
toʻqimaning dekradatsiya mahsulotlarining koʻrsatkichlarini bilish zarur. Biz bunda MMP va ICTP lar 
miqdorini kasallikda oʻzgarishini kuzatganimizda, yaqqol buzilishlar aniqlanmaguncha bo‘sag‘a 
qiymatini 2-3 mm ga o‘zgartirish kerak edi [6]. Bu tashxis qo‘yish va davolashni kechiktirishi 
mumkin. I turdagi kollagenning degradatsiya metaboliti sifatida ICTP alveolyar suyakning asosiy 
tarkibiy qismi bo‘lib, kasallikning ogʻirlik darakasini belgilab beradi. Bizning tadqiqotimizda 
kasallikning boshlang’ich fazasi gingivit bilan sog‘lom shaxslar o‘rtasida biriktiruvchi toʻqima ning 
dekradatsiyasi hali kuchaymaganligini, ammo parodontit guruhidagi alveolyar suyaklarning 
yo‘qotilishi gingivit va sog‘lom guruhlarga nisbatan bir necha barobar oshganligini ko’rishimiz 
mumkin[16,7].  

Parodont yalligʻlanish kasalliklarini rivojlanish bosqichlarini uning turli guruhlarida kuzatib, 
IL-1β ni alohida marker sifatida, parodontit bilan og‘rigan bemorlarni sog‘lom odamlardan ajratish 
uchun 90% sezuvchanlik va 76% spetsifiklik, AUC ning qiymati esa 0,88 , gingivit bilan 
kasallanganlarni sog‘lom odamlardan ajratish uchun 83% sezuvchanlik va 76% spetsifiklik, AUC 
qiymati 0,80 ekanligini kuzatdik. Parodontit va gingivitni bir biridan farqlash uchun 68% 
sezuvchanlik va 64% o‘ziga xoslik bilan AUC qiymati - 0. 66 ni tashkil etdi. 

Demak, ilmiy izlanishlar natijasida sog‘lom, gingivit va surunkali tarqalgan parodontit 
o‘rtasida ogʻiz suyuqligidagi IL-1β, MMP-8 va ICTPda sezilarli farqlar borligini ko‘rsatdi. Bunda ogʻiz 
boʻshligʻining biokimyoviy o’zgarishi va metabolitlarning hosil boʻlishiga koʻra bir qancha prognostik 
panellarning samarasi aniqlandi [6]. Bunda biz IL-1β va ICTP kombinatsiyasi surunkali parodont 
kasalligi mavjud bemorlarni sog‘lom va gingivitli bemorlardan ajratish uchun ishlatilishi mumkinligini 
aniqladik. Bundan tashqari, IL-1β va MMP-8 kombinatsiyasidan gingivit rivojlanayotganligini 
sogʻlom toʻqimadan farqini ajratishda foydalanishimiz mumkin.  

XULOSA 
Xulosa oʻrnida shuni aytish mumkinki, ogʻiz boʻshligʻi yalligʻlanish kasalliklarining 

diagnostikasiga ko‘ra gingivit va parodontit bilan kasallangan bemorlar ogʻiz suyuqligidagi IL-1β, 
MMP-8 va ICTPda biomarkerlarning kombinatsiyasida korellyatsion bogʻliqligi asosida, kasallikni 
erta tashxislashda samaradorligi baholandi. Shundan kelib chiqqan holatda, IL-1β va ICTP 
kombinatsiyasidan parodontit va sog‘lom, gingivit mavjud shaxslardan ajratish uchun, IL-1β va 
MMP-8 kombinatsiyasi gingivit va sog‘lom shaxslarni farqlashda samaradorligi yuqori ekanligini 
aniqladik. 

